
ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 466-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1․ ՀՀ կադաստրի կոմիտե
	17․05․2021թ․

	
	N ՍԹ/3842-2021

	«ՀՀ կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» ՀՀ կառավարության որոշման նախագծից (այսուհետ՝ Նախագիծ) հանել 2-րդ, 3-րդ և 4-րդ կետերը, քանի որ Նախագծում նշված անշարժ գույքը չի հանդիսանում Հայաստանի Հանրապետության սեփականությունը, հետևաբար այն պետության կողմից չի կարող անհատույց օգտագործման իրավունքով ամրացվել ՀՀ պաշտպանության նախարարությանը:
   Վերոգրյալով պայմանավորված՝ Նախագծի վերնագրից հանել «և անհատույց օգտագործման իրավունքով տարածք ամրացնելու մասին» բառերը:
	Առաջարկությունն ընդունվել է։
Նախագծում կատարվել են համապատասխան փոփոխություններ։

	2.  ՀՀ Գեղարքունիքի մարզպետարան

	17․05․2021թ․

	
	N 01 //3345-2021

	Տեղեկացնում եմ, որ «Հայաստանի Հանրապետության կառավարության                     2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» ՀՀ կառավարության որոշումների նախագծերը քննարկվել է ՀՀ Գեղարքունիքի մարզպետարանում:
Նախագծերն արժանացել են հավանության և առարկություններ չունենք:
	Ընդունվել է ի գիտություն։

	3.  ՀՀ տարածքային կառավարման և ենթակառուցվածքների նախարարություն 
	
	19․05․2021թ.

	
	N ՍՊ//12452-2021

	Հայտնում ենք, որ «Հայաստանի Հանրապետության կառավարության 2018 թվականի ապրիլի 12-ի N466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշումների նախագծերի վերաբերյալ առաջարկություններ և դիտողություններ չունենք։ 
	  Ընդունվել է ի գիտություն։

	4.  ՀՀ իրավաբանական անձանց պետական ռեգիստրի գործակալություն

	26․05․2021թ․

	
	/25.4/13368-2021

	Առաջարկում ենք Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն (այսուհետ` Որոշում)  ոչ թէ ուժը կորցրած ճանաչել, այլ ընդունել որոշում «Վարդենիսի հիվանդանոց» փակ բաժնետիրական ընկերության (այսուհետ` Ընկերություն) լուծարման գործընթացը կասեցնելու մասին, քանի որ Որոշման համաձայն 2018 թվականի հուլիսի 17-ին ՀՀ իրավաբանական անձանց պետական միասնական գրանցամատյանում կատարվել է Ընկերության լուծարման գործընթացում գտնվելու մասին տեղեկության գրառում:
Նախագծի վերաբերյալ այլ դիտողություններ և առաջարկություններ չունենք:
	Առաջարկությունը չի ընդունվել, հաշվի առնելով Արդարադատության նախարարության 07․06․2021թ դիրքորոշումը։  

	5.  ՀՀ ֆինանսների նախարարություն 

	20․05․2021թ.

	
	N 01/8-3/7897-2021

	Ուսումնասիրելով Ձեր 10.05.2021թ. NԱԱ/8236-2021 գրությամբ ներկայացված՝ «Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N1911-Ն որոշման մեջ լրացում և փոփոխություններ կատարելու մասին» ՀՀ կառավարության որոշումների նախագծերը՝ հայտնում ենք, որ վերջիններիս վերաբերյալ առաջարկություններ չունենք:
	Ընդունվել է ի գիտություն։

	                                                6. ՀՀ պաշտպանության նախարարություն
	25․05․2021թ․

	
	N  ՊՆ/510/2806-2021

	«Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու և անհատույց օգտագործման իրավունքով տարածք ամրացնելու մասին» և «Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ լրացում և փոփոխություններ կատարելու մասին» Կառավարության որոշումների նախագծերի վերաբերյալ առարկություններ չունենք:
	Ընդունվել է ի գիտություն։

	7․ Արդարադատության նախարարություն
	07․06․2021թ․

	
	//15815-2021

	1. «Հայաստանի Հանրապետության կառավարության 2018 թվականի ապրիլի 12-ի N 466-Ա որոշումն ուժը կորցրած ճանաչելու, «Վարդենիսի հիվանդանոց պետական» փակ բաժնետիրական ընկերության լուծարման գործընթացը կասեցնելու և անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի (այսուհետ՝ Նախագիծ) վերնագրում, 1-ին և 2-րդ կետերում փակ բաժնետիրական ընկերության վերնագրում նշված «պետական» բառն անհրաժեշտ է հանել՝ նկատի ունենալով Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման և Հայաստանի Հանրապետության կառավարության 2018 թվականի ապրիլի 12-ի N 466-Ա որոշման կարգավորումները:

2. Նախագծի նախաբանում առաջարկում ենք հղում կատարել նաև Հայաստանի Հանրապետության քաղաքացիական օրենսգրքի 685-րդ ու 688-րդ հոդվածներին:



3. Նախագծի 1-ին կետով նախատեսվում է «Ուժը կորցրած ճանաչել Հայաստանի Հանրապետության կառավարության 2018 թվականի ապրիլի 12-ի «Վարդենիսի հիվանդանոց» փակ բաժնետիրական ընկերությունը լուծարելու մասին» N 466-Ա որոշումը և կասեցնել «Վարդենիսի հիվանդանոց պետական» փակ բաժնետիրական ընկերության լուծարման գործընթացը:
Նախագծին կից ներկայացված հիմնավորման մեջ նշվում է, որ ՀՀ կառավարության որոշումը մինչ օրս չի իրականացվել, 2018 թվականի հուլիսի 17-ին ՀՀ իրավաբանական անձանց պետական միասնական գրանցամատյանում կատարվել է Հիվանդանոցի լուծարման գործընթացում գտնվելու մասին տեղեկության գրառում, սակայն լուծարման գործընթացը չի ավարտվել: Հարկ է նկատի ունենալ, որ Հայաստանի Հանրապետության կառավարության 2018 թվականի ապրիլի 12-ի «Վարդենիսի հիվանդանոց» փակ բաժնետիրական ընկերությունը լուծարելու մասին» N 466-Ա որոշումը 2018 թվականի ապրիլի 17-ին արդեն իսկ ուժի մեջ է մտել:
Այդ առումով հարկ է նկատի ունենալ, որ նախագծի նախաբանում նշված չէ լիազորող նորմ՝ «Վարդենիսի հիվանդանոց պետական» փակ բաժնետիրական ընկերության լուծարման գործընթացը կասեցնելու վերաբերյալ, ինչպես նաև անհրաժեշտ է պարզաբանել «լուծարման գործընթացը կասեցնելու վերաբերյալ» դրույթի նախատեսումը՝ նկատի ունենալով, որ կասեցված գործընթացը ենթադրում է նաև կասեցված գործընթացի վերսկսում, մինչդեռ Նախագծի 1-ին կետով նախատեսվում է «Ուժը կորցրած ճանաչել Հայաստանի Հանրապետության կառավարության 2018 թվականի ապրիլի 12-ի «Վարդենիսի հիվանդանոց» փակ բաժնետիրական ընկերությունը լուծարելու մասին» N 466-Ա որոշումը: 














4. Նախագծի 2-րդ կետով նախատեսվում է «Վարդենիսի հիվանդանոց պետական» փակ բաժնետիրական ընկերությանը (պետական գրանցման համարը՝ 58․140․00141) սեփականության իրավունքով պատկանող Հայաստանի Հանրապետություն, Գեղարքունիքի մարզ, քաղաք Վարդենիս, Վ․ Համբարձումյան փողոց հասցեում գտնվող 3825,7 քմ մակերես տարածքով հիվանդանոցի շենքի (անշարժ գույքի նկատմամբ իրավունքի պետական գրանցման վկայական N 1468407) առաջին հարկից շուրջ 77,29քմ և երրորդ հարկից շուրջ 84,5քմ տարածք, ընդամենը՝ շուրջ 161,79քմ տարածք անհատույց օգտագործման իրավունքով հանձնել Հայաստանի Հանրապետության պաշտպանության նախարարությանը՝ Հայաստանի Հանրապետության պաշտպանության նախարարության «Գեղարքունիքի կայազորային հոսպիտալ» պետական հիմնարկին անհատույց օգտագործան իրավունքով տրամադրելու նպատակով։ 
Այդ առումով անհրաժեշտ է նկատի ունենալ Հայաստանի Հանրապետության  քաղաքացիական օրենսգրքի  50-րդ հոդվածի 1-ին մասի և  163-րդ հոդվածի 1-ին մասի դրույթները, մասնավորապես՝  50-րդ հոդվածի 1-ին մասի համաձայն՝ իրավաբանական անձը որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, իսկ 163-րդ հոդվածի 1-ին մասով սահմանվում է, որ սեփականության իրավունքը սուբյեկտի` օրենքով և այլ իրավական ակտերով ճանաչված ու պահպանվող իրավունքն է` իր հայեցողությամբ տիրապետելու, օգտագործելու և տնօրինելու իրեն պատկանող գույքը:  Անհրաժեշտ է հաշվի առնել նաև, որ նույն հոդվածի 2-րդ մասի համաձայն՝ սեփականատերն իրավունք ունի իրեն պատկանող գույքի նկատմամբ, իր հայեցողությամբ, կատարել օրենքին չհակասող և այլ անձանց իրավունքներն ու օրենքով պահպանվող շահերը չխախտող ցանկացած գործողություն, այդ թվում` իր գույքը որպես սեփականություն օտարել այլ անձանց, նրանց փոխանցել այդ գույքի օգտագործման, տիրապետման և տնօրինման իրավունքները:
Վերոգրյալի հիման վրա պարզ է դառնում, որ փակ բաժնետիրական ընկերությանը սեփականության իրավունքով պատկանող գույքը կարող է տնօրինել միայն այդ ընկերությունը (օրինակ՝ կնքելով գույքի տնօրինման պայմանագրեր):
Այս առումով հարկ է նկատի ունենալ, որ ՀՀ կառավարության որոշմամբ չի կարող ՀՀ պաշտպանության նախարարությանը ամրացվել փակ բաժնետիրական ընկերությանը սեփականության իրավունքով պատկանող գույքը:

5. Նախագծի 2-րդ կետում նշված «տրամադրելու նպատակով» բառերն անհրաժեշտ է փոխարինել «հանձնելու նպատակով» բառերով՝ հասկացությունների օգտագործման միասնականությունը ապահովելու նպատակով: Սույն դիտողությունը բխում է «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի կարգավորումներից: 

6. Նախագծի 3-րդ կետում անհրաժեշտ է նշել, թե որ օրվանից սկսած երկամսյա ժամկետում է իրականացվելու սույն որոշման 2-րդ կետով նախատեսված անշարժ գույքի հանձնման-ընդունման և դրանից ծագող իրավունքների պետական գրանցման աշխատանքները՝ կնքելով անշարժ գույքի անհատույց օգտագործման պայմանագիր:

7. Նախագծի 4-րդ կետով սահմանվում է, որ սույն որոշման ընդունման արդյունքում առաջացած բոլոր ծախսերը ենթակա են իրականացման՝ Հայաստանի Հանրապետության պաշտպանության «Գեղարքունիքի կայազորային հոսպիտալ» պետական հիմնարկի միջոցների հաշվին:
[bookmark: _GoBack]Սույն կետում անհրաժեշտ է հստակ նշել, թե ինչ ծախսերի մասին է խոսքը, քանի որ «Գեղարքունիքի կայազորային հոսպիտալ» պետական հիմնարկի միջոցների հաշվին կարող են իրականացվել միայն ՀՀ պաշտպանության նախարարության և «Գեղարքունիքի կայազորային հոսպիտալ» պետական հիմնարկի միջև կնքված անհատույց օգտագործման պայմանագրի արդյունքում առաջացած ծախսերը:
	1․Առաջարկությունն ընդունվել է։ Նախագծում կատարվել է համապատասխան փոփոխություն։







2․ Նախագիծը վերախմբագրվել է, հաշվի առնելով նշվածը առաջարկվող հոդվածների հղում կատարելու անհրաժեշտությունն վերացել է։

3․ Նախագծին կից ներկայացված հիմնավորման մեջ առկա՝ 17․07․2018թ․ ՀՀ իրավաբանական անձանց պետական միասնական գրանցամատյանում Վարդենիսի Հիվանդանոցի լուծարման գործընթացում գտնվելու մասին տեղեկության գրառման վերաբերյալ հիշատակումը կատարվել է ՀՀ իրավաբանական անձանց պետական ռեգիստրի գործակալության (այսուհետ՝ Գործակալություն) կողմից սույն Նախագծի առնչությամբ 26․05․2021թ․ ստացված դիրքորոշման հիման վրա, հարկ է նշել, որ լուծարման գործընթացը սկսվել է հիմքում ունենալով ՀՀ կառավարության 17․04․2018թ․ թիվ 466-Ա որոշումը։ Լուծարման գործընթացը չի ավարտվել։
Նախագծի մեջ Վարդենիսի հիվանդանոցի լուծարման գործընթացը կասեցնելու վերաբերյալ դրույթ ներառելու հետ կապած առաջարկն արվել է Գործակալության կողմից սույն Նախագծի առնչությամբ 26․05․2021թ․ ստացված դիրքորոշմամբ։ Հաշվի առնելով այն հանգամանքը, որ քննարկվող ընթացակարգի իրականացումը Գործակալության անմիջական գործառույթներից է բխում, առաջարկը ընդունվել է, իսկ Նախագիծը վերախմբագրվել էր։ Ներկայում, հիմք ընդունելով Արդարադատության նախարարության դիրքորոշումը Նախագծից հանվել է լուծարման գործընթացը կասեցնելու վերաբերյալ դրույթը, Նախագիծը վերախմբագրվել է համապատասխանաբար։

4․ Նախագիծը վերախմբագրվել է, նախագծից հանվել են «Վարդենիսի հիվանդանոց պետական» փակ բաժնետիրական ընկերությանը սեփականության իրավունքով պատկանող 
տարածքները անհատույց օգտագործման իրավունքով ՀՀ պաշտպանության նախարարությանը հանձնելու վերաբերյալ դրույթները։ 






















5․ Նախագիծը վերախմբագրվել է։ Նախագծից հանվել են 2-րդ, 3-րդ և 4-րդ կետերը։





6․ Նախագիծը վերախմբագրվել է։ Նախագծից հանվել են 2-րդ, 3-րդ և 4-րդ կետերը։


7․ Նախագիծը վերախմբագրվել է։ Նախագծից հանվել են 2-րդ, 3-րդ և 4-րդ կետերը։


 
